           Сбербанккӧд ӧтвылысь удж сӧвмӧдӧм сетас позянлун Коми Республикаса Веськӧдлан котырлы пӧртны олӧмӧ ыджыд финансӧвӧй проектъяс.

         Та йылысь юӧртіс Юралысьӧс вежысь — Коми Республикаса сьӧм овмӧс министр Владимир Тукмаков Россияса Сбербанклӧн Рытыв Урал банкса веськӧдлысьӧс вежысь Василий Палаткинкӧд да Россияса Сбербанклӧн Коми  юкӧнса выль веськӧдлысь Игорь Безматерныхкӧд аддзысьлігӧн.

       Сёрнилӧн темаяс пиысь  ӧтиӧн лои «европейскӧй ипотека», сылӧн аслыспӧлӧслунӧн тӧдмӧдіс Коми Республикаса сьӧм овмӧс министрӧс вежысь Алексей Старцев. Экономика сӧвмӧдан министрӧс вежысь Ольга Конакова юӧртіс оланінкӧд йитчӧм мукӧд кредитъяс йылысь, кӧні участвуйтӧ Коми Республикаса Веськӧдлан котыр.  Сбербанкын уджалысьяс юксисны Удмуртияса да Татарстанса ипотечнӧй проектъяс  йылысь. «Ми век дасьӧсь отсавны выльтор заводитӧмын да нуӧдны    мукӧд дінмукӧд ӧтув удж», - юӧртіс В.Палаткин.- «Ме чайта, мый тайӧ аддзысьлӧмыс пуктас подув водзӧ уджалӧмын стӧч проектъяс сӧвмӧдӧмын».

    «Банклӧн да ӧткымын дінмулӧн ӧтувъя опыт, торйӧн нин Удмуртиялӧн, миянлы ёна воӧ сьӧлӧм вылӧ, та вӧсна сыӧн позьӧ вӧдитчыны и миян республикаын», - кывкӧрталіс В. Тукмаков. - Коми Республикаса Веськӧдлан котыр да Коми Республикаса сьӧм овмӧс министерство важӧнсянь нин уджалӧны Сбербанккӧд, ме кута лача, мый тайӧ уджыс и водзӧ лоас сэтшӧм жӧ водзмӧстчанаӧн да ставлы коланаӧн».

   *** Коми Республикаса Веськӧдлан котыр да Сбербанк костын 2010 воӧ  вӧлі кырымалӧма артмӧдчӧм.  Сылӧн могыс — ӧтувтны вынъяс медколана решениеяс примитӧм могысь, кутшӧмъяс отсаласны мобилизуйтны Коми Республикаса экономика да социальнӧй юкӧн сӧвмӧдӧм вылӧ  финансовӧй, кредитнӧй да  мукӧд ресурс.  Коми Республикаын  Сбербанксянь финансӧвӧй отсӧгӧн  бӧръя воясӧ вӧлі пӧртӧма олӧмӧ уна гырысь инвестиционнӧй, стрӧитчан проектъяс да лизингӧвӧй сделкаяс. 

